
«ՀՀ ԿԱՌԱՎԱՐՈՒԹՅԱՆ  2024 ԹՎԱԿԱՆԻ ՀՈՒՆՎԱՐԻ 18-Ի N 81-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1. ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ

	05-06-2024թ.

	
	

	1.ՀՀ կառավարության  2024 թվականի հունվարի 18-ի N 81-Ա որոշման 2-րդ կետով ՀՀ էկոնոմիկայի նախարարությանը հանձնարարվել է մեկամսյա ժամկետում ընկերության հետ համատեղ սահմանված կարգով ապահովել որոշման 1-ին կետում նշված բաժնետոմսերի նվիրատվության պայմանագրի կնքումն ու գույքային իրավունքների պետական գրանցումը: Մինչդեռ նկատի ունենալով, որ սահմանված ժամկետն անցել է, նախագծով նախատեսված լրացումը  չի բխում ՀՀ կառավարության 2021 թվականի փետրվարի 25-ի N 252-Լ որոշման հավելվածի 124-րդ կետի դրույթներից, համաձայն որի՝ իրավական ակտերով պետական և տեղական ինքնակառավարման մարմինների համար սահմանված ժամկետները կարող են փոփոխվել՝ այդ իրավական ակտերում փոփոխություններ կատարելու միջոցով: Ժամկետների փոփոխման վերաբերյալ նախագծերը կարող են ներկայացվել ժամկետը լրանալուց ողջամիտ ժամկետ առաջ: Արդեն իսկ լրացած ժամկետները փոփոխման ենթակա չեն:

2. Միևնույն ժամանակ ծանրակշիռ հիմնավորման կարիք ունի նվիրատվության պայմանագիրը կառավարության որոշմամբ հաստատելու հանգամանքը՝ հաշվի առնելով գործող պրակտիկան:
3. Հարկ է նկատի ունենալ նաև, որ նվիրատվության պայմանագրի որոշ դրույթների՝ մասնավորապես 4.1 և 4.2 կետերի միջև առկա են ներքին հակասություններ:
	Ընդունվել է մասամբ 
Նախագծում պայմանգրի կնքման ժամկետը երկարաձգվել է


Հաշվի առնելով այն հանգամանքը, որ գործարքը կատարվում է Հայաստանի Հանրապետության Կառավարության անունից և պայմանագիրն ըստ էության մեծ հնչողություն և  խիստ կարևորություն ունի Հայաստանի Հանրապետության համար, ուստի նպատակահարմար է, որպեսզի պայմանագիրը ներկայացված լինի որպես Կառավարության որոշման հավելված։ 
Հարկ է նաև նշել որ պայմանագիրը որպես որոշման հավելված դարձնելը ոչ մի իրավական ակտով արգելված չէ։

Ընդունվել է
Խմբագրվել է
4․1 և 4․2 կետերը պայմանագրից հանվել են։

	[bookmark: _Hlk69199583]2. ՀՀ տարածքային կառավարման և ենթակառուցվածքների նախարարություն
	06-06-2024թ. 

	
	ԳՍ//18339-2024

	Հայտնում ենք, որ «Հայաստանի Հանրապետության կառավարության 2024 թվականի հունվարի 18-ի N81-Ա որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան։
	Ընդունվել է

	3. ՀՀ արդարադատության նախարարություն
	07-06-2024թ. 

	
	/27.3/22221-2024

	1.  «Հայաստանի Հանրապետության վարչապետի 2024 թվականի հունվարի 18-ի N 81-Ա որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետով նախատեսվում է Հայաստանի Հանրապետության վարչապետի 2024 թվականի հունվարի 18-ի N 81-Ա որոշումը լրացնել հավելվածով, որով հաստատվել է բաժնետոմսերի նվիրատվության պայմանագրի ձևը, մինչդեռ Նախագծի նախաբանում բացակայում է այն նորմատիվ իրավական ակտը, որը լիազորում է ՀՀ կառավարությանը նշված պայմանագրի ձևը հաստատելու: Նկատի ունենալով «Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ կետը, համաձայն որի՝ անհատական իրավական ակտը` նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց՝ գտնում ենք, որ Նախագծի ընդունումը լրացուցիչ հիմնավորման կարիք ունի:

2.	Նախագծի 2-րդ կետով լրացվող հավելվածի (այսուհետ՝ Հավելված) 3.1-ին, 4.1-ին, 4.2-րդ կետերով նախատեսվել են կարգավորումներ Ընկերության բաժնետերերի ռեեստրում Բաժնետոմսերի նկատմամբ Նվիրառուի սեփականության իրավունքի գրանցման վերաբերյալ: Այս կապակցությամբ հարկ է նկատի ունենալ «Բաժնետիրական ընկերությունների մասին» օրենքի 52-րդ հոդվածի 1-ին մասը, համաձայն որի՝ Ընկերության բաժնետերերի ռեեստրում բաժնետիրոջ կամ անվանատիրոջ վերաբերյալ գրառումը կատարվում է բաժնետիրոջ կամ անվանատիրոջ պահանջով: Ընկերության բաժնետերերի ռեեստրում այլ գրառումները, ինչպես նաև սույն օրենքի 41-րդ հոդվածով սահմանված կարգով աշխատակիցներին տրամադրվող բաժնետոմսերի վերաբերյալ գրառումները կատարվում են նաև Ընկերության գործադիր մարմնի ղեկավարի կամ այլ լիազորված անձի պահանջով: Եթե Ընկերության բաժնետերերի ռեեստրում գրառման համար ներկայացված փաստաթղթերը համապատասխանում են օրենքով և այլ իրավական ակտերով նախատեսված պահանջներին, և առկա չեն գրառումը չկատարելու` օրենքով և այլ իրավական ակտերով սահմանված հիմքեր, ապա գրառումը կատարվում է փաստաթղթերը ներկայացնելու պահից` 3 աշխատանքային օրվա ընթացքում: Նշված դրույթից բխում է, որ բաժնետերերի ռեեստրում կատարվում են գրառումներ, ուստի գրանցման վերաբերյալ դրույթներն առաջարկում ենք վերանայել:
3.	Հավելվածի 4.1-րդ կետում «Բաժնետոմսը» բառն անհրաժեշտ է փոխարինել «Բաժնետոմսերը» բառով՝ նկատի ունենալով Հավելվածի 1.1-րդ կետը: 

4.	Հավելվածի օտարալեզու բաժինն ունի վերանայման կարիք՝ նկատի ունենալով «Նորմատիվ իրավական ակտերի մասին» օրենքի 10-րդ հոդվածի 1-ին մասը, համաձայն որի՝ նորմատիվ իրավական ակտերը շարադրվում են պետական լեզվով՝ հայերենով:
	Ընդունվել է












Ընդունվել է
Խմբագրվել է
  








Ընդունվել է
Խմբագրվել է

Հաշվի առնելով այն հանգամանքը, որ Լիդիան Ռիսորսիզ Արմենիա Լիմիթեդը ընկերությունը գրանցված է  Բրիտանական Վիրջինյան կղզիներում և համարվում է օտարերկրյա, ուստի նպատակահարմար է նաև անգլերեն լեզվով շարադրումը։

	4. ՀՀ ֆինանսների նախարարություն
	07-06-2024թ. 

	
	01/29/12285-2024

	Ուսումնասիրելով ՀՀ վարչապետի աշխատակազմի ղեկավարի 05 հունիսի 2024 թվականի թիվ 02/16.11/19721-2024 գրությունը՝ «Հայաստանի Հանրապետության կառավարության 2024 թվականի հունվարի 18-ի N 81-Ա որոշման մեջ լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, հայտնում ենք.
2024 թվականի հունվարի 18-ին Հայաստանի Հանրապետության Կառավարության կողմից հավանության է արժանացել «Որպես նվիրատվություն բաժնետոմսեր ընդունելու» N 81-Ա որոշումը (այսուհետ՝ Որոշում)` hամաձայն որի Հայաստանի Հանրապետությանը` որպես նվիրատվություն «Լիդիան Ռիսորսիզ Արմենիա Լիմիթեդ» բաժնետիրական ընկերությունից նախատեսվում է ընդունել ընկերությանը սեփականության իրավունքով պատկանող «Լիդիան Արմենիա» փակ բաժնետիրական 100 (հարյուր) տոկոս 5,000 (հինգ հազար) դրամ անվանական արժեքով հասարակ բաժնետոմսերից 12.5% (տասներկու ամբողջ հինգ տասնորդական) տոկոսին համարժեք՝ 12503 հատ ընդհանուր թվով բաժնետոմսերը, և դրանց կառավարման լիազորությունը վերապահվում է Հայաստանի Հանրապետության էկոնոմիկայի նախարարությանը։
Անհրաժեշտություն է առաջացել Որոշման մեջ կատարել լրացում և նախատեսել պայմանագիր՝ որպես Որոշման անբաժանելի մաս՝ հավելվածի տեսքով, որը իրականացվում է ներկայացված Նախագծով։
Հաշվի առնելով Նախագծով նախատեսվող փոփոխությունը՝ ենթադրվում է, որ ՀՀ կառավարության 2024 թվականի հունվարի 18-ի N 81-Ա որոշման (այսուհետ՝ Որոշում) 1-ին կետում նշված բաժնետոմսերի նվիրատվության պայմանագրի կնքումը Որոշումն ուժի մեջ մտնելուց հետո մեկամսյա ժամկետում չի իրականացվել: Հետևաբար Որոշման 2-րդ կետում առաջարկում ենք կատարել համապատասխան փոփոխություն՝ «մեկամսյա ժամկետում» բառերը փոխարինելով համապատասխան կանխատեսելի ժամկետով: 
Միաժամանակ, հաշվի առնելով այն հանգամանքը, որ Քաղաքացիական օրենսգրքի իմաստով նվիրատվությունը համարվում է առանց նախապայմանի, անհատույց գործարք՝ առաջարկում ենք Նախագծի 2-րդ կետով լրացվող բաժնետոմսերի նվիրատվության պայմանագրի նախաբանից հանել «հաշվի առնելով «Լիդիան Արմենիա» ՓԲԸ-ի (գրանցված Հայաստանի Հանրապետությունում, գրանցման համար՝ 264.120.07314, գրանցման ամսաթիվ՝ 13.10.2005թ., այսուհետ՝ «Ընկերություն») և Նվիրառուի միջև 17.09.2021թ. ստորագրված մտադրությունների մասին համաձայնությունը (այսուհետ՝ «Համաձայնություն»), հիմք ընդունելով Ընկերության, ի դեմս նաև վերջինիս բաժնետերերի, Նվիրառուի և Եվրասիական զարգացման բանկի միջև 22.02.2023թ. ստորագրված փոխըմբռնման հուշագիրը (այսուհետ՝ «Հուշագիր»), հավատարիմ մնալով Համաձայնությամբ և Հուշագրով սահմանված մտադրություններին և վերահաստատելով իրենց կամքը՝ ձեռնարկելու բոլոր անհրաժեշտ գործողություններն՝ ուղղված Համաձայնությամբ և Հուշագրում սահմանված պայմանավորվածությունների իրագործմանը,» բառերը:
Պայմանագրի 2.4 կետով սահմանվում է. «Նվիրառուն սույնով հավաստում է, որ ծանոթացել է Պայմանագրի կնքման օրվա դրությամբ Ընկերության գործունեության մանրամասներին, ինչպես նաև վերջինիս ֆինանսական վիճակին ու պարտավորություններին և ընդունում է դրանք»:
Առաջարկում ենք, տարընթերցումներից խուսափելու նպատակով 2.4 կետից հանել «և ընդունում է դրանք» բառերը՝ հաշվի առնելով, որ Նվիրառուն չի ընդունում Ընկերության պարտավորությունները, այլ՝ ծանոթացել է վերջինիս ֆինանսական վիճակին:
Միաժամանակ, առաջարկում ենք, սահմանել պետությանը սեփականության իրավունքով նվիրատվությամբ ստացված մինորիտար բաժնետոմսերի կառավարման ռազմավարությունը և ելքի քաղաքականությունը: Մասնավորապես, որպես լիազոր մարմին՝ ՀՀ էկոնոմիկայի նախարարությանը առաջարկում ենք սահմանել ելքի ժամկետ և կառավարման ռազմավարություն, որի ընթացքում պետք է ապահովել պետության համար առավելագույն շահույթ: Ընդ որում, առաջարկում ենք դիտարկել մասնավոր կառավարչի ընտրությունը (executive advisor) բաժնետոմսերը ժամանակավորապես կառավարելու և որոշակի ժամանակահատվածում Կառավարության համար առավել բարենպաստ պայմաններով ելք ապահովելու համար:
	














Ընդունվել է 
Նախագծում պայմանգրի կնքման ժամկետը երկարաձգվել է




Ընունվել է մասամբ
Կետը խմբագրվել է












Ընդունվել է


Ընդունվել է

	5. ՀՀ շրջակա միջավայրի նախարարություն
	07-06-2024թ. 

	        Ի պատասխան վարչապետի աշխատակազմի ղեկավարի 2024 թվականի հունիսի 5-ի N 02/16.11/19721 գրության՝ հայտնում եմ, որ «Հայաստանի Հանրապետության կառավարության 2024 թվականի հունվարի 18-ի N 81-Ա որոշման մեջ լրացումներ կատարելու մասին» Կառավարության որոշման նախագծի վերաբերյալ շրջակա միջավայրի նախարարությունն առաջարկություններ և առարկություններ չունի։
	Ընդունվել է



